
MALTA
QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta ta' I-1 ta' Dicembru, 2010

Citazzjoni Numru. 22/2006

Maureen Wood
VS
John Attard
[I-Qorti,

Rat ir-Rikors Guramentat li permezz tieghu l-attrici, wara |
ppremettiet illi:

llli I-esponenti tinsab kreditri¢i tal-konvenut fis-somma ta’
sittin elf lira Maltin (Lm 60,000) rapprezentanti flejjes lilu
moghtija taht pretensjonijiet foloz minn April 2005 sa
Jannar 2006 .

llli I-konvenut baga’ ma hallasx din is-somma minkejja li
gie interpellat jaghmel dan permezz ta’ ittra ufficjali numru
61/06 u l-ittra numru 77/06, fl-ismijiet Maureen Wood —vs-
John Attard.

Talbet lill-konvenut jghid ghaliex m’ghandhiex din il-Qorti:

1. Tiddikjara li [|-flejies moghtija lill-konvenut
gew moghtija lilu taht pretensjonijiet foloz; u

2. Tikkundanna lill-konvenut ihallas lill-attri¢i s-
somma ta’ sittin elf lira Maltin (Lm 60,000).

Bl-ispejjez, inkluzi dawk ta’ I-ittra uffi¢jali numru 61/06 u I-
ittra uffi¢jali numru 77/06. bl-imghax skond il-Ligi kontra I-
konvenut, li huwa minn issa ngunt in subizzjoni .

Rat ir-Risposta Guramentata tal-konvenut, li permezz
taghha eccepixxailli:

1. Il ma huwiex minnu illi I-attrici ghaddiet lill-
esponenti xi flus taht xi pretensjonijiet foloz;

2. llli I-unika kuntrattazzjoni ta’ flus li ghaddiet
bejn il-partijiet u li tista’ twassal ghal talba ta’ hlas lura,
kienet dik konsistenti f'self tas-somma ta’ ghaxart elef lira
Maltin (Lm 10,000) maghmul mill-attrici lill-esponenti fl-1
ta’ Gunju 2005 li, skond kif miftiehem bejn il-partijiet,
kellha tithallas fi zmien sentejn, i.e. sa I-1 ta’ Gunju 2007.
F'dan il-kuntest kwalsiasi talba ghal hlas lura ta’ din is-
somma ta’ I-Lm10,000 hija f'kull kaz intempestiva.

3. lli kull materja ohra li ghaddiet bejn il-
partijiet kienet biss u unikament ta’ natura strettament
personali u bl-ebda mod ma tista’ qatt tindieb bhala xi
meritu tal-kawza odjerna;

4. llli ghaldagstant it-talbiet attrici ghandhom
jigu respinti bl-ispejjez kontra l-istess attri¢i in kwantu ghal
kollox infondati fil-fatt u fid-dritt.

Salv e¢¢ezzjonijiet ulterjuri .

Rat il-verbal taghha tas-16 ta' Gunju 2010 fejn halliet il-
kawza ghal-lum ghas-sentenza.

Rat in-Noti ta' I-Osservazzjonijiet rispettivi tal-kontendenti.

Rat |-atti |-ohra kollha tal-kawza, inkluzi I|-verbali tax-
xhieda mismugha, u l-affidavits u dokumenti esebiti.

Ikkunsidrat:

llli permezz ta' din il-kawza I-attri¢i ged titlob li I-konvenut
jigi ordnat jirrifondilha s-somma ta' sittin elf lira maltija
(Lm60,000) moghtija lilu taht pretensjonijiet foloz. Ghal din
it-talba I-konvenut wiegeb illi -ammont ta' ghaxart elef lira
maltija (Lm10,000) kienu mislufa lilu ghal zmien sentejn u
allura t-talba ghar-rifuzjoni taghhom kienet intempestiva.
Fir-rigward tal-kumplament, imbaghad, isostni |i dawn
kienu moghtija lilu ghal ragunijiet personali u allura |-attrici
ma kellha ebda dritt titlob ir-rifuzjoni taghhom.

Ma hux mehtieg li jiQu spjegati d-dettalji tac-cCirkostanzi li
wasslu lill-attri¢i sabiex tghaddi dawn il-flus lill-konvenut.
Dan ghaliex I-istess c¢irkostanzi huma ghal kollox irrilevanti
ghas-soluzzjoni tal-kawza. Bizzejjed li jinghad hawnhekk i
l-attrici ghaddiet dawn il-flus lill-konvenut matul iz-zmien li
dawn kellhom relazzjoni anke intima bejniethom. Huwa
kien jghid lill-attrici li kien jehtieg il-flus minhabba mard i
kellu fil-familja, f'okkazzjoni minnhom biex jixtri ghalga, u
f'okkazzjonijiet ohra biex ihallas dejn |i kellu ma terzi.
Jidher imma li I-konvenut kellu bzonn dawn il-flus biex
jissodisfa lil terzi li kienu ged jirrikattawnh.

Fi kwalunkwe kaz pero, l-unika difiza tal-konvenut fir-
rigward ta' l-ammont ta' ghaxart elef lira maltjia, hija |-
intempestivita ta' l-azzjoni. Kif jghid fin-nota ta' I-
eccezzjonijiet tieghu, dan l-ammont gie misluf lilu mill-
attrici fl-1 ta' Gunju 2005 u kellu jithallas lura fi Zzmien
sentejn, minghajr imghax. Dwar dan is-self suppost i
saret ukoll skrittura privata, li I-konvenut jghid li kienet
tinsab fil-pussess ta' I-attrici. L-attrici da parti taghha tghid
li din I-iskrittura tilfitha. Madankollu I-modalitajiet ta' dan is-
self ma gew bl-ebda mod kontradetti minnha, u allura
wiehed ghandu jifhem illi dan kien tassew il-ftehim relattiv.
ll-kawza odjerna giet intavolata fl-20 ta' Marzu 2006, u
ghalhekk ferm qgabel |-iskadenza tas-sentejn stipulti f'dak

il-ftehim. L-e¢cezzjoni ta' l-intempestivita' hija ghalhekk
gustifikata. B'dagshekk pero' ma |ffissirx |i [|-Qorti
m'ghandhiex xorta wahda tilga' t-talba ghar-rifuzjoni ta' din
is-somma ta' ghaxart elef lira maltija (LM10,000) mislufa
lill-konvenut. Minkejja li z-zmien konc¢ess lill-konvenut
sabiex jirrifondi I-istess somma ghalaq fil-mori tas-smiegh
ta' din il-kawza, I|-konvenut baga' sa llum ghadu ma
rritornax dawn il-flus lill-konvenuta, u ghalhekk dawn
bagghu dovuti. Kif gie spjegat mill-grati taghna: "...billi |-
lum definitivament skada t-terminu ghall-esekuzzjoni tal-
obbligazzjoni u d-dritt ta' |-attri¢i li tesigi I-hlas immatura
fil-mori ta' din il-kawza, I-Qorti geghda xorta' wahda tilqa’ t-
talba attrici u tikkundanna lill-konvenut sabiex jirrifondi lill-
attriéi s-somma mislufa..." * Ikun gust pero' li jkun hemm
temperament fil-kap ta' l-ispejjez dwar din il-parti tat-talba
ghar-rifuzjoni.

Fir-rigward imbaghad tal-hamsin elf lira maltija
(Lm50,000) |-ohra, I-konvenut, kif gia nghad, langas ma
huwa qed jichad illi dawn gew mghoddija wkoll lilu mill-
attrici. Ghalkemm  fin-Nota ta' |-Osservazzjonijet
responsiva tieghu, il-konvenut jinsisti illi dawn thallsu lilu
bhala kumpens ghal servizzi personali rezi lill-attrici, u
ghalhekk din m'ghandha I|-ebda jedd titlobhomlu lura, fl-
affidavit tieghu jghid inekwivokament illi dawn kienu rigal,?
u fid-depozizzjoni tieghu in kontro-ezami I-istess konvenut
jerga' jammetti, fuq domanda tal-legali ta' |-attrici, illi dawn
il-flus gew mghoddija bhala donazzjoni.* Imma kif tajjeb
tissottometti I-attrici fin-Nota ta' I-Osservazzjonijiet taghha,
skond l-artikolu 1753 (1) tal-Kodi¢i Civili taghna,
donazzjoni hija nulla jekk ma ssirx b'att pubbliku. L-unika
eccezzjoni li taghmel il-ligi f'dan ir-rigward, hija meta din
id-donazzjoni tkun wahda li I-valur taghha jkun Zzghir,
megjusa |-kondizzjoni tad-donanti u ¢irkostanzi ohra.® Fil-
kaz taghna zgur li din I-e¢¢ezzjoni mhix applikabbli, tenut
kont li l-attrici kienet prattikament tat lill-konvenut il-flus
kollha li kellha depozitati I-Bank. Gialadarba I-konvenut

! Qorti tal-Magistrati (Civili) : Livia Muscat vs Johan Aquilina : 28.03.2003

2 ara affidavit tal-konvenut tal-15.06.2010 a fol. 119 tal-process .
® ara xhieda tieghu a fol. 147 .
*art. 1753(2)(a) tal-Kap. 16 .

ammetta |li ma kien sar ebda att pubbliku dwar din id-
donazzjoni, I-istess donazzjoni hija nulla f'ghajnejn il-ligi u
ghalhekk ma jista' jkollha ebda validita', bil-konsegwenza
li I-konvenut ma jista' jibqaghlu ebda raguni valida ghaliex
jirrifjuta li jirrifondi anke dawn il-hamsin elf lira maltija
(LM50,000) lill-attrici.

Ghal dawn il-motivi tiddecidi I-kawza billi tilga' t-talbiet
attrici u:

1. tiddikjara li I-flejes moghtija lill-konvenut
gew moghtija lilu taht pretensjonijiet foloz, u

2. tikkundanna lill-istess konvenut ihallas lill-
attrici is-somma ta' sittin elf lira maltija (LM60,000)
ekwivalenti llum ghal mija disgha u tletin elf, u tmien mitt
euro (EUR 139,800).

Bl-imghaxijiet fug is-somma ta' ghaxart elef lira maltija
(Lm10,000) jew ahjar illum tlieta u ghoxrin elf u tliet mitt
euro (EUR 23,300) b'effett mill-iskadenza tad-data li fiha
kellu jithallas lura dan is-self, u cioe' mill-ewwel (1) ta’
Gunju elfejn u sebgha (2007), u fuq il-bilan¢ b'effett mid-
data ta' I-ittra uffic¢jali tas-26 ta' Jannar 2006.

L-ispejjez tal-kawza jithallsu kwantu ghal hames sesti
(5/6) mill-konvenut u sest (1/6) mill-attri¢i.

< Sentenza Finali >

